
Supervizor za Brčko poziva stanovnike sa prebivalištem u distriktu
Brčko da se  izjasne o  svom entitetskom državljanstvu/biračkoj
opciji

Supervizor za Brčko, Raffi Gregorian, izrazio je podršku kampanji informisanja građana koju organizuju Odjeljenje
za javni registar i Izborna komisija distrikta Brčko putem koje se pozivaju stanovnici sa prebivalištem u Brčkom koji
se nisu izjasnili o svom entitetskom državljanstvu/biračkoj opciji prije i za opšte izbore u oktobru 2006. godine i koji
žele i imaju pravo da glasaju na izborima za predsjednika Republike Srpske 9. decembra 2007. godine, da to učine.

Supervizor Gregorian podsjeća da se Ustavom BiH, Zakonom o državljanstvu BiH i Izbornim zakonom BiH predviđa
državljanstvo i entiteta u okviru Bosne i Hercegovine (državljanstvo Federacije i Republike Srpske) i državljanstvo
Bosne i Hercegovine, a stanovnici sa prebivalištem u distriktu Brčko mogu da glasaju na izborima onog entiteta čiji
su državljani.

Građani koji su se već registrovali da glasaju sa entitetskim državljanstvom/biračkom opcijom Republike Srpske
već imaju pravo glasa i nije potrebno da preduzimaju daljnje radnje da bi učestvovali na izborima 9. decembra
2007. godine.

Supervizor za Brčko apeluje na građane koji se još uvijek nisu izjasnili o svom entitetskom državljanstvu/biračkoj
opciji i koji žele da glasaju na izborima za predsjednika Republike Srpske 9. decembra 2007. godine, da se što prije
registruju u Kancelariji za birački spisak distrikta Brčko, ali najkasnije do 19. novembra 2007. godine. Ukoliko to ne
učine neće biti u mogućnosti da glasaju 9. decembra 2007. godine.

Sve potrebne informacije mogu se dobiti od Kancelarije za birački spisak distrikta Brčko.

